Монгол Улсын Их Хурлын 2018 оны хаврын ээлжит чуулганы 
Аюулгүй байдал, гадаад бодлогын байнгын хорооны 
6 дугаар сарын 06-ны өдөр /Лхагва гараг/-ийн 

хуралдааны гар тэмдэглэл
 

Аюулгүй байдал, гадаад бодлогын байнгын хорооны дарга О.Содбилэг ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 13 цаг 55 минутад Төрийн ордны “Их эзэн Чингис хаан” танхимд эхлэв. 
 

Чөлөөтэй: Я.Санжмятав, Ж.Энхбаяр, Н.Энхболд;
Тасалсан: Т.Аюурсайхан, С.Батболд, Б.Наранхүү, Х.Нямбаатар.

Нэг. Ажлын хэсэг байгуулах тухай
 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав.


Аюулгүй байдал, гадаад бодлогын байнгын хорооны дарга О.Содбилэг Орон нутгийн хамгаалалтын тухай хуулийн төсөл болон хамт өргөн мэдүүлсэн бусад хуулийн төслүүд, Дайчилгааны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийг хэлэлцүүлэгт бэлтгэх үүрэг бүхий ажлын хэсгийг байгуулах саналыг танилцуулав. 


О.Содбилэг: - Ажлын хэсгийн ахлагчаар Улсын Их Хурлын гишүүн Н.Номтойбаярыг томилох саналыг дэмжье гэсэн санал хураалт явуулъя. 

Зөвшөөрсөн: 

9


Татгалзсан:

1


Бүгд: 


10


90.0 хувийн саналаар дэмжигдлээ. 

Хуралдаан хаалттай хуралдааны горимд шилжив. /13:57-15:10/

Хуралдаан нийт 1 цаг 15 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 15 цаг 10 минутад өндөрлөв. 
 
 
Тэмдэглэлтэй танилцсан: 

АЮУЛГҮЙ БАЙДАЛ, ГАДААД

БОДЛОГЫН БАЙНГЫН 

ХОРООНЫ ДАРГА






О.СОДБИЛЭГ


Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
МОНГОЛ УЛСЫН ИХ ХУРЛЫН
2018 ОНЫ ХАВРЫН ЭЭЛЖИТ ЧУУЛГАНЫ 
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
6 ДУГААР САРЫН 06-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
О.Содбилэг: - Эрхэм гишүүдийн энэ өдрийн амгаланг айлтгая. Байнгын хорооны гишүүдийн ирц бүрдсэн тул Аюулгүй байдал, гадаад бодлогын байнгын хорооны 2018 оны 6 дугаар сарын 06-ны өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. Нэгдүгээрт, Ажлын хэсэг байгуулах тухай. Ажлын хэсэг нь хоёр хууль орж ирснийг нэгтгэсэн ажлын хэсэг гаргая гэж ярьсан байгаа. Хэлэлцэх эсэх асуудал дээр. Дайчилгааны тухай хууль, Орон нутгийн хамгаалалтын тухай хууль гэж хоёр хууль дээр ажлын хэсэг гаргана. 


Хоёр дахь асуудал бол Засгийн газраас яаралтай орж ирсэн одоо хаалттай асуудал байгаа. Хэлэлцэх асуудлын талаар өөр саналтай гишүүн байна уу? Алга байна. Хэлэлцэх асуудалдаа оръё. 

Ажлын хэсэг байгуулах тухай Байнгын хорооны тогтоол гаргана. Орон нутгийн хамгаалалтын тухай хуулийн төсөл болон хамт өргөн мэдүүлсэн бусад хуулийн төслүүд, Дайчилгааны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэнэ. Хуулийн төслүүдийг хэлэлцүүлэгт бэлтгэх үүрэг бүхий ажлын хэсгийг байгуулъя. 


Ажлын хэсгийн ахлагчийг би санал болгоё. Улсын Их Хурлын гишүүн Н.Номтойбаяраар ахлуулаад ажлын хэсэг байгуулаад тэр ажлын хэсэгтээ манай Байнгын хороонд байдаг хуучин Батлан хамгаалахын сайдаар ажиллаж байсан гишүүдээ оруулаад тэгээд ерөнхийдөө нэг 5 гишүүний бүтэцтэй байвал зүгээр юм уу гэсэн ийм санал байна. Тэгэхдээ эхлээд хэдүүлээ санал хураалт явуулчихъя. Ажлын хэсгийн ахлагчаар Улсын Их Хурлын гишүүн Н.Номтойбаярыг томилъё гэсэн томъёоллоор санал хураачихъя. Гишүүд саналаа өгье. 


Санал хураалтын дүнг танилцуулъя. 9 гишүүн дэмжиж, 1 гишүүн татгалзаж, 90.0 хувийн саналаар санал дэмжигдлээ. 

Ажлын хэсгийн ахлагчаар Улсын Их Хурлын гишүүн Н.Номтойбаяр томилогдлоо. Тэгээд Байнгын хорооны тогтоолыг ажлын шугамаар гаргана. Гишүүдийн бүрэлдэхүүнээ Н.Номтойбаяр гишүүн гишүүдтэйгээ яриад бүрдүүлчих үү. 
За ингээд хоёрдугаар асуудалдаа оръё. Засгийн газраас нууцын горимоор ирсэн тул асуудлыг хаалттайгаар хэлэлцэнэ. Хурлыг хаалттай горимд шилжүүлье. 

Дууны бичлэгээс буулгасан:

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
